
саха тылын уонна литературатын учуутала
Петрова Анна Ивановна


1 Күүлэт, 2012
Уруок тиэмэтэ: «Тыл оһуора»  
Уруок көрүҥэ:  алтыһыннарыылаах (интегрированнай) уруок (саха тыла уонна физкультура) 
Уруок тиибэ: түмүктүүр уруок
	Уруок сүрүн сыала: Үөрэнээччи саҥа чаастарын билиитин таһымын бэрэбиэркэлээһин.
Соруктар:
1. Үөрэтиллибит саҥа чаастарын  хатылааһын. 
2. Үөрэнээччи урукку билиитигэр олоҕуран бэриллибит сорудахтарынан сирдэтэн саҥа чаастарын туһунан бэйэҕэ  «саҥаны арыйыы».
3. О5о толкуйдуур дьоҕурун  сайыннарыы.
4. Бөлөҕүнэн үлэлиир дьоҕуру сайыннарыы.
5. Оҕону эт-хаан өттүнэн сайыннарыы.
Ыытыллар кылааһа: 4
Уруок тэрилэ: компьютер, проектор, экран, презентация PowerPoint, спортивнай тэриллэр.
Ыытыллар миэстэтэ: спортивнай саала
Уруок оскуола спортивнай саалатыгар «Көрдөөх стартар» эстафетаҕа олоҕуран ыытыллар. Эстафетаҕа 4-с кылаас оҕолоро икки хамаанданан кытталлар. Кылаас ахсааныттан көрөн хамаандаҕа араарыллар (5-тии оҕо буолуон сөп). Кылаас оҕотун ахсаана элбэх буоллаҕына, 2 оҕо хамаандалар түмүктэрин ааҕарга учууталга көмөлөһөллөр, атыттар көрөөччү буолаллар.
Үөрэнээччилэр хамаанда аатын толкуйдууллар, капитан талыналлар. 

Уруок былаана:

1. Тэрээһин чаас. 
- бэйэни билиһиннэрии;
- уруок сыалын-соругун иһитиннэрии;
- эстафета быраабылатын билиһиннэрии. Бастакы түһүмэх боппуруоһун аайы – 1 очукуо, 2 түһүмэх боппуруоһун аайы – 2 очукуо, 3 түһүмэх боппуруоһун аайы-3 очукуо бэриллэр (оонньуу ыйытыылара чэпчэкиттэн уустугуран иһэр, ол иһин баал эмиэ үрдүүр). Түһүмэх аайы очукуо ааҕыллан иһэр.
2. Сүрүн чааһа.
1. Хамаандалар билиһиннэриилэрэ.
2. Эстафета хаамыытын быһаарыы: оҕолор күрэхтэһии сорудаҕын толороллор уонна компьютер презентациятын көрөн боппуруостарга эппиэттииллэр (устуулга нүөмэрдээх лиискэ сөптөөх эппиэти суруйаллар).
3. «Көрдөөх стартар» эстафета саҕаланыыта:
1 түһүмэх.  «Мээчиги түһэримэ» – ракетка үрдүгэр теннис мээчигин ууран баран сүүрүү, боппуруоска эппиэттээһин уонна төттөрү тутан баран сүүрэн кэлии.
2 түһүмэх. «Көрдөөх кыһын» – 1 оҕо волейбол мээчигин атах икки ардыгар кыбытан баран сүүрэр, боппуруоска эппиэттиир уонна төттөрү көннөрү сүүрэн кэлэр, 2-с оҕо хаатыҥка кэтэн баран сүүрэр, эппиэттиир, төннөн кэлэр, 3-с оҕо волейбол мээчигин кыбытан сүүрэр, эппиэттиир, төттөрү кэлэригэр мээчиги тутан баран сүүрэн кэлэр, 4-с оҕо – хаатыҥкалаах, 5-с оҕо - мээчиктээх.
3 түһүмэх. «Тохпуккун хомуй» – 1 оҕо обруч илдьэн уурар, иккис оҕо баскетбол мээчигин тэйитэн илдьэн обруч иһигэр уурар, 3-с оҕо суумкалаах оонньууру обруч иһигэр илдьэн тоҥор, 4-с оҕо оонньууру суумкаҕа хомуйан аҕалар, 5-с оҕо обручтаах мээчиги соһон аҕалар.
3. Түмүк. 
1. Эстафета түмүгүн хамаанданан таһаарыы, хоппут хамаанданы бэлиэтээһин. 
2. Рефлексия
- Хайа хамаанда ордук көхтөөхтүк кытынна?
- Хайа хамаанда ордук болҕомтолоохтук улэлээтэ?
- Түһүмэх ыйытыылара төһө интэриэһинэй эбиттэрий?
- Ханнык түһүмэх ыйытыыларын ыарырҕаттыгыт?
- Бу теманы өссө хайдах дириҥэтиэххэ сөбүй?
4. Дьиэтээҕи үлэ. Ыарырҕаппыт түһүмэхтэрин ыйытыыларын эбии литератураны көрөн, көрдөөн, хасыһан эппиэти булуу.
5. Сыана туруоруута.

Түһүмэх ыйытыылара уонна эппиэттэрэ:

1 түһүмэх. «Аат тылы аргыстанан».
1.Аат тыл тугу бэлиэтиирий?
1. Предмет ахсаана
2. Хайааһын
3. Предмет
4. Предмет бэлиэтэ
2. Аат тыл ыйытыылара? 
1. Хас?
2. Тугу гынар?
3. Хайдах?
4. Ким? Туох?
3. Паараласпыт аат тылы бул:
1.Ойуу-бичик
2.Хара-маҥан
3.Күлэр-үөрэр
4.Биэс-алта
4.Сыыһа суруллубут элбэх ахсааҥҥа турар аат тылы бул:
1. Доҕордуулар
2. Доҕордор
3. Доҕорбор
4. Доҕоттор
5. Таабырыны таайыҥ. Уунан устар сүүс көмүс манньыаты сүгэ сылдьар баар үһү. (Собо)
	2 түһүмэх. «Туохтуурдары туруулаһан»
1. Билиҥҥи бириэмэҕэ турар туохтууру бул 
1. Барбыт
2. Кэлиэх
3. Кыайбыт
4. Хабар
2. Туохтуур уларыйбат:
1. Падеһынан
2. Сирэйинэн
3. Ахсаанынан
4. Бириэмэнэн
3. Дьүһүннүүр туохтууру бул:
1. Тутуста
2. Бойбоҥнуур
3. Ойуоккалаатыбыт
4. Сүүрүгүрэр
4. Өс хоһоонугар сөптөөх туохтууру туруоран биэр: Элбэх бырааттыыттан эһэ… 
1. Толлор
2. Куотар
3. Куттанар
4. Куттаммат

5. Ребустары таайыҥ.
	3 түһүмэх. «Даҕааһын ааты дабайан»
1. Даҕааһын аат этиигэ ханнык чилиэн буоларый?
1. Толоруу
2. Быһаарыы
3. Сиһилии
4. Туһаан
2. «Дириҥ»  даҕааһын аат утары суолтатын бул:
1. Дэлэй 
2. Дьара 
3. Уһун 
4. Улахан 
 3.«Бастыҥ»  даҕааһын аат маарыннаһар суолтатын бул 
1.Түргэн
            2.Куттас
            3.Туйгун
4.Сэмэй
4.«Күөх оту тосту үктээбэт» өс хоһоонун суолтатын быһаар:
       1.Үтүө киһи үтүө тыллаах
2.Холку, сымна5ас киһи 
3.Истибэт, дөйүҥү киһи 
4.Аһыныгас киһи 
 5.Сүһүөхтэри холбоон, даҕааһын ааттары таһаарыҥ
үр 	са 	сым 	кэ 		у 	
сыа 	лаах 	дүк 	дээх 	һун 	кы 	сыр 	сы 		кир 
лаас		дык 	һыл 	рэ 

Уруок түмүгэ: 

Аат тылы аргыстанан,
Туохтуурдары туруулаһан, 
Даҕааһын ааты дабайан 
Кылааһын таҕыста. 
· Үлэ түмүгүн билиһиннэрии 
· Рефлексия
· Дьиэтээҕи үлэ 
· Сыана туруоруута 

